
GOUVÈNÈ HOCHUL AK MAJISTRA ADAMS ANONSE PWOGRÈ POU KONSTWI 
YON "NOUVO" NEW YORK KI PI ENKLIZIV, PI PWOSPÈ  

  
Nan kad anivèsè "Nouvo" New York la, Gouvènè Hochul ak Majistra Adams 

anonse efò pou re-imajine distri komèsyal yo, rakousi vwayaj yo, epi jenere yon 
kwasans enklizif te pwopilse rekiperasyon ekonomik vil la  

  
  

Gouvènè Kathy Hochul ak Majistra Vil New York la Eric Adams jodi a te anonse pwogrè 
nan bati yon "Nouvo" New York ki pi enklizif, plis pwospè, yon ane apre yo te pibliye 
plan aksyon "Fè New York Fonksyone Pou Tout Moun" (Making New York Work For 
Everyone) desanm pase a. Depi yo te rasanble panèl lidè sivik ak ekspè nan endistri 
"Nouvo" New York la pou ede fasone chemen Vil New York la ak rejyon sid eta a ki 
antoure pou rekiperasyon ekonomik ekitab ak rezijans epi pibliye rekòmandasyon yo, 
eta ak vil la te ogmante kantite pasaj nan metwo yo pou atenn yon nouvo rekò ki gen 
plis pase 4.1 milyon pasaje nan yon jounen nan jou konsekitif yo epi ogmante kantite 
Nouyòkè k ap retounen nan biwo yo — tou de nan nivo rekò depi kòmansman an 
pandemi COVID-19 la; epi li te estimile plis Nouyòkè patisipe nan ekonomi lokal la, 
espesyalman moun koulè yo atravè Vil New York, nan yon to ki prèske istorik.  
  
"Rekòmandasyon yo nan Panèl 'Nouvo' New York yo se plan nou nan yon New York ki 
pi solid, pi jis, ki pi aksesib, epi pandan ane ki sot pase a, Majistra Adams ak mwen te 
travay men nan men pou nou bay rekòmandasyon sa yo pou tout Nouyòkè yo", 
Gouvènè Hochul te deklare. "Nou te fè pwogrè enkwayab nan direksyon pou kreye 
plizyè milye lòt inite lojman, nou te garanti envestisman istorik nan swen timoun ak 
sante mantal, nou te ranfòse endistri k ap grandi rapid pou kreye djòb 21èm syèk la, 
amelyore sistèm transpò piblik nou an ak plis ankò pou konstwi yon avni Nouyòkè yo 
kapab fyè de li. Mwen pran angajman pou m travay avèk Majistra a ak tout patnè lokal, 
eta ak federal nou yo pou akonpli rekòmandasyon panèl la epi konstwi yon New York ki 
vrèman fonksyone pou tout moun."  
  
Majistra Vil New York, Eric Adams, te deklare, "Vil New York dinamize rekiperasyon 
ekonomik li paske nou te gade vè lavni epi nou pa eseye rekreye sa ki te pase. Avèk 
patenarya Gouvènè Hochul ak panèl "Nouvo" New York la, nou te pwopoze yon vizyon 
solid sou fason yon Vil New York ki pi dinamik, ki enklizif sanble, epi nou te san pran 
souf nan travay nou pou fè vizyon sa a vin yon reyalite pou Nouyòkè yo. Menmsi nou pa 
rezoud tout defi ekonomik Vil New York yo nan yon ane, nou te kòmanse fasone yon 

"nouvo" vil ak distri komèsyal re-imajine, pi bon opsyon transpò, ak plis opòtinite enklizif 
ki pral benefisye Nouyòkè yo pou plizyè deseni k ap vini yo."  
  
Pou ede prepare wout pou rezijans ekonomik Vil New York la, eta a ak vil la te fè gwo 
pwogrè pou reyalize twa objektif prensipal nan plan daksyon "Nouvo" New York la pou: 
1) re-imajine distri biznis New York yo, 2) rann li pi fasil pou Nouyòkè yo pou yo al 
travay, epi 3) jenere kwasans enklizif, ki konsantre sou avni. Gran pwen yo enkli:  
  
Re-imajine Distri Komèsyal New York yo kòm Destinasyon Vibran 24/24 epi 7 jou 
sou 7: Transfòme distri biznis pou itilizasyon inik Vil New York la an gwo lye kote moun 
ap viv, travay, ak jwe.  

• Li te fè pwogrè sinifikatif nan kad yon inisyativ pou transfòme tè eta a ki pa itilize 
ase yo an lojman, ki gen ladan piblikasyon Plan Direktè Kominotè 
Creedmoor(Creedmoor Community Master Plan); seleksyon yon pwopozisyon 
gayan pou re-devlopman ansyen Etablisman Koreksyonèl Lincoln (Lincoln 
Correctional Facility), ak demann pou pwopozisyon pou redevlopman ansyen 
Etablisman Koreksyonèl Bayview ak Sit K Javits Center a.  

• Jwenn yon akò pou avanse yon gwo devlopman pou itilizasyon miks nan 5 World 
Trade Center ki pral gen ladan apeprè 1,200 inite lojman, yon tyè ladan yo pral 
abòdab pou toutan epi y ap ofri yon pati bay Nouyòkè ki te afekte nan 11/09 yo.  

• Kreye yon pwogram pou avanse pwojè nan zòn rezonaj Gowanus yo ki te kanpe 
pa ekspirasyon 421-A, k ap debloke plizyè milye inite lojman, ki enkli lojman nan 
pri ki abòdab, pou Nouyòkè yo.  

• Li te lanse yon nouvo Akseleratè Konvèsyon Biwo pou konvèti biwo ki vid yo an 
lojman.  

• Lanse epi konplete premye faz plan "Vizyon Broadway" pou kreye nouvo espas 
piblik ki vibwan ak amelyore sekirite lari ant Madison Square ak Herald Square 
nan Manhattan.  

• Li te kreye Pwogram restoran deyò pèmanan New York la ki se "Dining Out 
NYC" ak pi gwo pwogram restoran deyò nan nasyon an.  

• Li te lanse Pwogram Revitalizasyon Komèsyal Manhattan (Manhattan 
Commercial Revitalization Program) pou bay asistans finansye pou sipòte 
renovasyon transfòmasyon bilding biwo komèsyal ki aje nan Midtown, 
Manhattan.  

• Li te envesti 40 milyon dola pou bay espas piblik vibran ak amelyorasyon sekirite 
lari yo sou Fulton Street ak atravè Anba Lavil Brooklyn.  

• Li te avanse yon plan ki egzije tout biznis ak majorite rezidans yo, pou mete 
dechè nan kontenè.  

• Avanse pwopozisyon dekoupaj "Vil Wi pou Opòtinite Ekonomik" (City of Yes for 
Economic Opportunity) istorik pou modènize zonaj pou sipòte ti biznis ak 
kwasans endistriyèl, epi kreye travay ki byen peye pou Nouyòkè klas travayè yo.  

• Li te lanse Plan Ekite nan Domèn Piblik pou bay zouti ak sipòte plis pase 100 
espas piblik nan katye ki pa gen ase resous yo.  

• Li te nonmen premye ofisye anchèf nan domèn piblik vil la pou kreye espas piblik 
ekstrawòdinè atravè tout vil la epi kontinye estimile rekiperasyon ekonomik vil la.  

  
Li te fè li Pi Pasil pou Nouyòkè yo Ale Travay: Amelyore vwayaj nan Manhattan ak 
ranfòse sant travay ak espas travay atravè senk minisipalite pou moun ka travay pi pre 
lakay yo.  

• Li te fè envestisman rekò pou sove MTA a epi asire plan finansye alontèm ki 
estab.  

• Envesti 200 milyon dola epi devwale vizyon kominote a pou redevlope 
Kingsbridge Armory epi kreye nouvo opòtinite ekonomik nan Bronx.  

• Li te akselere rit finisman pwojè aksesibilite MTA yo nan sistèm metwo vil New 
York la.  

• Li te avanse pwogram pri konjesyon ki pi enpòtan nan nasyon an nan New 
York pou jenere plizyè milya dola revni pou MTA epi amelyore kalite lè rejyonal 
an jeneral.  

• Li te elaji "Tikè Vil MTA", ki bay kliyan Metro-North ak Wout Ray Long Island 
(Long Island Railroad, LIRR) aksè nan tarif inik, nan pri ki ba pou deplase nan Vil 
New York.  

• Li te lanse plan aksyon ak pwogram pilòt "Smart Curbs" (Twotwa Entèlijan) pou 
re-imajine espas twotwa vil la.  

• Li te anonse agrandisman koridò Vèt Vil New York yo istorik konstwi plis pase 64 
km nouvo enfrastrikti bisiklèt pwoteje.  

• Li te anonse 700 milyon dola yon premye sant rechèch, edikasyon, ak travay 
klimatik nan Governors Island.  

• Avanse inisyativ Blue Highways vil la, pou aktive rezo vwa navigab lokal solid yo 
pou sikilasyon machandiz dirab.  

• Li te ouvri tèminal Grand Central Madison, ki reprezante pi gwo ekspansyon 
sèvis Wout Ray Long Island lan nan 112 ane.  

• Devwale yon nouvo vizyon pou yon sant pou transpò dirab ak livrezon inik nan 
Anba Lavil Manhattan Heliport la.  

• Avanse pwopozisyon dekoupaj "Vil Wi pou Netralite Kabòn" atravè Konsèy Vil 
New York la pou fasilite aksyon klimatik, enèji pwòp, ak rezistans nan retire 
baryè ki genyen nan sistèm enèji, bilding, ak transpò ki pi vèt ak pi efikas.  

• Fè envestisman istorik nan zòn ki ozalantou estasyon tren Broadway Junction 
pou kreye espas piblik vibran, kreye djòb ki soutni fanmi, epi debloke kwasans 
ekonomik atravè Lès New York.  

  
Jenere Kwasans Enklizif, ki Konsantre sou Lavni: Sipòte kwasans travay ak 
inovasyon ak kraze baryè ki genyen nan mobilite ekonomik.  

• Li te garanti yon ogmantasyon istorik nan salè minimòm New York la ki pral 
ogmante salè minimòm nan a 17 pa èdtan nan Vil New York disi 2027, apresa 
endekse salè minimòm lan ak enflasyon.  

• Elaji Kredi Enpo pou Sinema New York la a 700 milyon dola nan Bidjè Eta New 
York pou ane fiskal 2024 la pou ankouraje pwodiksyon nan eta a.  

• Elaji pwogram Kredi Taks pou Pwodiksyon Mizik & Teyat nan Vil New York nan 
kad Bidjè Eta New York pou ane fiskal 2024 la pou l enkli pwodiksyon Off-
Broadway.  

• Elimine yon baryè kle nan patisipasyon mendèv la pou Nouyòkè ki gen revni fèb 
yo ak diminye "falèz avantaj" asistans piblik nan neglije revni benefisyè yo touche 
atravè pwogram fòmasyon mendèv yo.  

• Envesti 120 milyon dola nan Bidjè Eta New Yuork pou Ane Fiskal 2024 la pou 
agrandi pwogram racha Medicaid la apati ane fiskal 2025 lan pou plis Nouyòkè ki 
gen andikap ka travay epi toujou kalifye pou pwoteksyon swen sante yo.  

• Li te siyen lejislasyon ki pral avanse efò pataje vil la ak eta a pou atake kriz 
lojman abòdab New York la.  

• Avanse pwojè Pak Syantifik ak Kanpis Rechèch (Science Park ak Research 
Campus, SPARC) pou kreye yon karyè syans lavi ak sant edikasyon pou ankre 
endistri nan Vil New York.  

• Li te anonse prèske 300 milyon dola pou yon nouvo sant rechèch byomedikal ak 
sipò Inisyativ Chan Zuckerberg la.  

• Devwale yon plan aksyon 600 milyon dola pou konstwi chemen karyè enklizif 
pou jèn Nouyòkè yo.  

• Lanse 150 milyon dola Fon Momantòm Mid-Hudson (Mid-Hudson Momentum 
Fund) pou pwojè lojman ak enfrastrikti pou itilizasyon miks nan tout rejyon Mid-
Hudson lan.  

• Kreye yon fon 50 milyon dola pou nouvo espas ki estimile inovasyon nan sektè ki 
konsantre sou lavni, tankou syans lavi, ekonomi vèt, enèji ewolyèn bò kot, ak 
teknoloji.  

• Siyen lwa pou kreye yon ankourajman taks pou konpayi byoteknoloji ap grandi 
yo.  

• Li te kreye premye Biwo Majistra pou Gadri ak Edikasyon Preskolè epi li te lanse 
yon plan pou fè sistèm gadri New York la pi jis, pi abòdab, ak pi fasil pou jwenn 
aksè ak li.  

• Li te kreye yon kantite kay abòdab ak sipò rekò pandan li te konekte pi plis 
kantite Nouyòkè vilnerab yo ak lojman pèmanan.  

• Devwale pwopozisyon dekoupaj "Vil Wi pou Opòtinite Lojman" pou konstri yon ti 
kras lojman anplis nan chak katye ki pral fini pa kreye yon lòt 100,000 kay ak plis 
pase 250,000 djòb k ap soutni fanmi.  

• Lanse yon "Fon Opòtinite pou Ti Biznis" (Small Business Opportunity Fund) ki 
koute 75 milyon dola — pi gwo fon prè piblik-prive ki destine pou ti biznis nan 
istwa vil la.  

• Li te kreye "Biwo Anplwa Kominotè" (Office of Community Hiring) pou pwofite 
kontra vil yo pou kreye travay nan kominote ki defavorize ekonomikman yo.  

• Li te anonse "Pilòt: Vil New York" (Pilot: New York City) pou avanse Vil New York 
kòm yon sant mondyal pou inovasyon iben.  

• Anonse plis pase 6 milya dola nan yon rekò 1,903 antrepwiz biznis ki sètifye nan 
vil la ke minorite ak fanm yo posede.  

An jen 2023, yo te nonmen B.J. Jones kòm premye direktè egzekitif nan "Fè New York 
Fonksyone pou Tout Moun lan, ki sipèvize aplikasyon plan an ki te kreye pa panèl 
"Nouvo" New York la.  
  

Komisè Biwo Renouvèlman Kay ak Kominote Eta New York la, RuthAnne 
Visnauskas, te deklare, "Apwòch konplè Panèl 'Nouvo' New York la ap mete vil nou an 
ak eta nou an sou wout pou vin yon kote ki pi abòdab, ekitab, ki estab, ak dirab pou viv 
ak travay. Nan yon ane, akòz lidèchip Gouvènè Hochul ak Majistra Adams, n ap wè 
pwogrè ki nesesè anpil nan abòde kèk nan bezwen ki pi ijan pou Nouyòkè yo – bay plis 
sipò sosyal bay moun ak fanmi yo, ki fè li pi fasil pou ale ak soti nan travay, epi retire 
baryè ki anpeche nou ogmante rezèv lojman atravè Vil la. Gras ak patenarya ant Eta a, 
Vil la, ekspè nan endistri yo ak lòt moun ki gen enterè nan kominote a, pa gen okenn 
dout inisyativ sa a pral kontinye pote chanjman transfòmatif pozitif, ak dirab."  
  
Prezidan ak Direktè Egzekitif Jeneral MTA, Janno Lieber, te deklare, "Gouvènè 
Hochul ak Majistra Adams konprann ke, pou Nouyòkè yo, transpò piblik se yon sèvis 
esansyèl menm jan ak lapolis, ponpye, ak sanitasyon. Konpreyansyon sa a reflete nan 
gwo pwogrè ki te fèt depi lè yo te pibliye Rapò 'Nouvo' New York la – ogmantasyon 
kantite pasaje, sèvis elaji, senk ane nan bidjè ekilibre, ak envestisman ki pote 
transfòmasyon nan aksesibilite, nouvo estasyon, ak rezistans sistèm lan."  

  
Gouvènè Hochul ak Majistra Adams te lanse panèl "Nouvo" New York la an me 2022 ak 
ko-prezidan ak ansyen majistra adjwen Vil New York la Richard Buery, kounye a li se 
PDG Robin Hood, ak Daniel Doctoroff, ansyen PDG Sidewalk Labs. Panèl elaji ak 
divèsifye lidè sivik ak ekspè endistri yo te travay pandan sis mwa pou jenere 
rekòmandasyon pou vil la ak eta — nan yon moman aliyman istorik ant yo de a — pou 
fè patenarya youn ak lòt ak atravè sektè yo pou re-imajine yon "Nouvo" New York ki 
pouse vil la ak rejyon an avanse pou pi devan nan pwochen chapit kwasans ekitab, ak 
enklizif li.  
  

Daniel Doctoroff, Ko-Prezidan, Panèl Nouvo New York la, te deklare, "Nouyòkè yo 
pa janm fè bak devan yon defi epi vil la ak eta a te fè pwogrè ankourajan pou avanse 
inisyativ ki dekri nan plan aksyon 'Nouvo' New York la pou ankouraje kwasans, rann li pi 
fasil pou moun rive kote yo bezwen ale, epi re-imajine distri komèsyal yo. Nou dwe 
kontinye devlope momantòm pou pwofite plan sa a pou chanjman transfòmatif, kraze 
friksyon biwokratik ak baryè regilatwa yo. Lè nou fè envestisman ki nesesè yo kounye a, 
nou ka reyalize yon ekonomi enklizif ki fè New York vin pi bon kote pou viv, travay, ak 
vizite."  
  
Richard R. Buery, Ko-Prezidan, Panèl Nouvo New York la, ak PDG Robin Hood, te 
deklare, "Sa mwen te renmen plis nan travay mwen ak Panel "Nouvo" New York la se 
te konsantre li sou moun ak avni nou kòm Nouyòkè. Travay nou an te santre sou sa ki 
pi enpòtan pou fè New York fonksyone pou tout moun - re-imajine distri biznis nou yo, 
amelyore transpò, abòde chanjman klimatik, ak gide kwasans vil nou an nan yon fason 
ki santre sou moun epi ki bay lojman abòdab, bon jan kalite gadri ki aksesib, ti biznis ki 

nan katye ki dimakik, ak pwogram fòmasyon mendèv ki pèmèt Nouyòkè yo fè 
konpetisyon pou travay ki gen gwo salè. Pi gwo defi nenpòt egzèsis planifikasyon sivik 
se asire nou ke nou rete konsantre sou bezwen moun ki pa souvan reprezante nan 
enstans pouvwa yo. Mwen panse ke sa nou te akonpli se te yon gwo etap pou pi devan 
pou enklizyon ak ekite."  
  
Melva M. Miller, Manm Panèl ak PDG Asosiyasyon pou yon Pi Bon New York 
(Association for a Better New York, ABNY), te deklare, "Nouvo" New York. "Pandan 
n ap make anivèsè yon ane depi konvokasyon Komisyon 'Nouvo' York New York la, 
mwen kontan reflechi sou vwayaj remakab nou te antreprann pou sipòte pakou Vil New 
York pou rekiperasyon ak rezijans ekonomik ekitab. Angajman an nan vizyon nou dekri 
nan 'Nouvo' New York la: Plan aksyon Fè New York Fonksyone pou Tout Moun lan 
solid, sa ki lakòz etap enpòtan yo te reyalize pandan ane ki sot pase a. Soti nan re-
imajine distri biznis nou yo ak zòn modèn pwopoze pou sipòte kwasans biznis ak kreye 
bon djòb, rive asire Nouyòkè yo ka fasilman jwenn aksè ak espas travay yo lè yo fè 
envèstisman rekò nan MTA a, pou ankouraje kwasans enklizif, ki konsantre sou lavni 
nan abòde kriz lojman abòdab New York la, efò kolektif yo te jwe yon wòl esansyèl nan 
rekiperasyon vil la. Pandan n ap kontinye defann inisyativ sa yo, nou rete konsakre pou 
ankouraje yon New York pwospè ak enklizif pou tout moun k ap viv, k ap travay ak 
vizite."  
Manm Panèl "Nouvo" New York la ak Prezidan Downtown Brooklyn Partnership 
Regina Myer, te deklare, "Reyalizasyon panèl 'Nouvo" New York yo te deja afekte 
distri biznis Vil New York yo, pou asire sant ekonomik nou yo rete destinasyon vibran 
pou tout moun, epi Anba Lavil Brooklyn se yon egzanp briyan de sa. Antanke yon katye 
trè aktif ak itilizasyon miks ki angaje nan kreye pi bon eksperyans pou biznis yo, rezidan 
yo, travayè yo ak vizitè nou yo, jiskaprezan plan sa a te anonse yon envestisman 40 
milyon dola nan direksyon pou amelyorasyon peyizaj lari nan Fulton Street, 
amelyorasyon transpò, ak anbeli espas piblik yo. Nou remèsye Majistra Adams ak 
Gouvènè Hochul pou lidèchip yo nan inisyativ sa a epi nou pa ka tann pou nou wè 
enpak kontinyèl li sou Anba Lavil Brooklyn ak atravè vil la."  
  
Fred Cerullo, Manm Panèl "Nouvo" New York la ak PDG Grand Central 
Partnership te deklare, "Pandan ane ki sot pase a, panèl 'Nouvo' New York la te 
devlope yon ajanda anbisye pou dirije Vil New York la sou wout ki mennen nan 
rekiperasyon ekonomik ak revitalizasyon. Pandan ke nou toujou fè fas a anpil defi 
redoutab, travay patenarya piblik prive enpòtan sa a te jenere momantòm pozitif pou 
rezijans vil nou an."  
  
Manm Panèl "Nouvo" New York la ak PDG BlocPower, Donnel Baird, te deklare, 
"Kèk douzèn PDG finans ak teknoloji te rankontre ak gouvènè a ak majistra a an 2022 
pou tande vizyon yo sou fason pou ede New York remonte. Nan mitan reyinyon an, tout 
lidè biznis yo te detann yo — nou tout te gen konfyans ke vil nou an ak eta nou an te 
gen lidèchip ki kòrèk la an plas. Nou te nan bon men. Gouvènè Hochul ak Majistra 
Adams te swiv chak pawòl epi yo te respekte tout angajman pou fè New York 
regwonde. Anplis de sa, yo kontinye mete presyon pou New York vin lidè nasyonal nan 
politik enèji pwòp — inovasyon pou lavni menm pandan y ap asire prezan an!"  



  
Cara Eckholm, Manm Panèl "Nouvo" New York la ak Manm Cornell Tech Jacobs 
Urban Tech Hub, te deklare, "'Nouvo’ New York te poze fondasyon pou yon 
kolaborasyon ki pi entansif ant piblik la, sektè prive a, ak sosyete sivil la. Pandan y ap 
soti nan 'Nouvo' New York la, Cornell Tech te lanse Pilòt: Vil New York, yon pwogram 
rechèch pou ede ranfòse ekosistèm inovasyon New York la. Pilòt: Vil New York gen 
ladann anpil eleman, tankou modènizasyon akizisyon, yon domèn kote New York ap 
kòmanse dirije. Otorite Lojman Vil New York (New York City Housing Authority, 
NYCHA) la te vin tou dousman yon lidè akizisyon teknoloji atravè Defi Chofaj Pwòp pou 
Tout Moun (Clean Heat for All Challenge), ki te konsantre sou ankouraje mache ponp 
chalè ki akse sou tan frèt la. Avèk lidèchip City Hall, nou kontan wè modèl akizisyon ki 
baze sou defi NYCHA te pyonye ki elaji nan lòt ajans Vil New York yo."  
  
Mitchell L. Moss, Manm Panèl "Nouvo" New York la ak Pwofesè Règleman ak 
planifikasyon Iben (Urban Policy and Planning) nan New York University, te 
deklare,"Gouvènè Hochul, Majistra Adams, ak ekip lidèchip yo ap fè yon sipèb travay 
pou vivifye rapò "Nouvo" New York la. Vitalite Vil New York depann de plis lojman, bon 
travay ak amelyorasyon nan transpò epi li se egzakteman sa ajans vil nou yo ap fè jodi 
a."  
  
Carl Weisbrod, Manm Panèl "Nouvo" New York la ak Konseye Siperyè, HR&A, te 
deklare, "Se bèl bagay pou nou wè ki kantite pwogrè "Nouvo" New York te fè nan 
Premye Ane a. Annavan nan yon direksyon asandan nan dezyèm ane a!"  
  
Victor Calise, Manm Panèl "Nouvo" New York la, te deklare, "Kominote andikape 
New York la pral gen aksè ak vrè travay ak transpò piblik aksesib nan yon fason ki gen 
plis respè, gras ak Sant pou Aksesibilite ak Enklizyon nan Espas Travay (Center for 
Workplace Accessibility and Inclusion la ak aksesibilite akselere MTA. Efò efikas 
'Nouvo' New York la pral amelyore lavi prèske 1 milyon moun andikape, epi mwen fyè 
dèske m fè pati sa."  
  
Khin Mai Aung, Manm Panèl "Nouvo" New York la ak direktè egzekitif, Generation 
Citizen pou rejyon Midatlantik la, te deklare, "Mwen kontan anpil pou m te fè pati 
panèl 'Nouvo' New York la epi pou m wè fwi travay nou an, ak yon je pou enklizyon nan 
tout minisipalite ak sektè yo, ansanm ak bezwen divès segman nan popilasyon nou an. 
An patikilye, mwen ankouraje priyorite plan an pou elaji aksè ekitab ak bon jan kalite 
edikasyon preskolè ak gadri pou timoun yo, devlopman filyè karyè nan sektè teknoloji a 
atravè FutureReadyNYC, ak pwodiksyon rekò nan kay abòdab nan vil nou an."  
  
Tom Wright, Prezidan ak Direktè Egzekitif Jeneral, Asosyasyon Plan Rejyonal la 
(Regional Plan Assocation, RPA), te deklare, "Aplikasyon rekòmandasyon 'Nouvo' 
New York la te fè pwogrè reyèl, tankou Vil Wi pou Opòtinite Lojman, yon pwogram 
restoran ki ouvri pèmanan, finansman MTA ak mete ann aplikasyon pri konjesyon, ak 
anpil lòt inisyativ enpòtan. Efò anbisye sa yo esansyèl pou kreye yon Vil ak rejyon New 
York ki pi pwospè ak ekitab. Pandan ke gen anpil travay ki rete pou fèt, RPA kontan wè 
anpil etap konkrè nan direksyon aplikasyon an epi nou fyè pou kontinye fè patenarya ak 



administrasyon Adams lan pou fè yo fini. Felisitasyon pou Majistra Adams, Gouvènè 
Hochul ak ekip pa yo pou avanse rapidman pwogram sa yo ki nesesè yo."  
  
James Whelan, Prezidan, Konsèy Imobilye nan New York (Real Estate Board of 
New York, REBNY), te deklare, "Kontinye rekiperasyon ekonomik Vil la pral egzije pou 
yon konsantre kontinyèl sou politik pou re-imajine distri biznis nou yo, ranfòse 
enfrastrikti transpò piblik nou yo ak ranvèse kriz rezèv lojman nou an. Travay Panèl 
'Nouvo' New York la te bay yon plan pou kontinite rekiperasyon sa a."  

